
	1. PAGSANG-AYON O
PAGTUTOL SA  BATAS AYON
SA LIKAS NA BATAS MORAL
ESP 9 MODYUL 6
Mrs. Aprilyn D. Ditablan
 


	2. SA NAKARAANG ARALIN  AY NATUTUNAN MO
ANG TUNGKOL SA PAGSASAGAWA NG ANGKOP
NA KILOS BATAY SA KARAPATAN TUNGO SA
PAGTUPAD NG MGA TUNGKULIN. NAKAGAGALAK
SA PUSO NA NAISASAKATUPARAN MO ANG
IYONG MGA RESPONSIBILIDAD NG MAY
PAGGALANG SA DIGNIDAD NG ATING KAPWA
 


	3. a) Natutukoy mo  ang mga batas na nakaayon sa Likas na
Batas Moral;
b) Nasusuri mo ang mga batas na umiiral at panukala
tungkol sa mga kabataan batay sa pagsunod ng mga ito
sa Likas na Batas Moral;
c) Nahihinuha mo na ang pagsunod sa batas na nakabatay
sa Likas na Batas Moral (Natural Law), gumagarantiya
sa pagtugon sa pangangailangan ng tao at umaayon sa
dignidad ng tao at sa kung ano ang hinihingi ng
tamang katwiran, ay mahalaga upang makamit ang
kabutihang panlahat;
d) Naipahahayag mo ang pagsang-ayon o pagtutol sa isang
umiiral na batas batay sa pagtugon nito sa kabutihang
panlahat
Sa iyong aralin ngayon ay matuturuan ka upang
maunawaan ang pagsunod sa batas na nakabatay
sa Likas na Batas Moral. Pagkatapos ng aralin
na ito ay inaasahan na:
 


	4. Nalilito ka rin  ba kagaya ng
nasa larawan kung ano ang tama
o mali? Mabuti o masama? Ano
nga ba ang dapat piliin mabuti
o tama? Papaano nga ba tutugon
sa mabuti at tamang gawi na
nakaayon sa kabutihang panlahat
Bawal lumabas ng walang mask! Bawal lumabas ng bahay ang 15
taong gulang pababa at maging mga senior citizens. Iyan ay
ilan lamang sa mga ipinatupad na panuntunan ng magsimulang
kumalat ang COVID-19 sa ating bansa. Ang batas ay
nakatutulong upang magkaroon ng kaayusan ang isang pamayanan.
Nararapat na ang mga mamamayan nito ay sumusunod sa mga
panuntunan upang makapamuhay ng mapayapa. Ikaw, alam mo ba
ang mga batas na ipinatutupad sa iyong pamayanan? Sinusunod
mo ba ang mga ito? Ano nga ba ang batas?
 


	5. MAIKLING PAGSASANAY
1.Bakit mayroong  batas?
2.Magtala ng dalawang batas na sinusunod
mo sa bahay/paaralan
3.Magtala ng dalawang batas na nilabag mo
na (maaring sa bahay/paaralan)
4.Mula sa batas na naitala mo sa #2,
pumili ka ng isang tingin mo ay
mahalaga at ipaliwanag kung bakit.
 


	6. FIRST, DO NO  HARM.
Prinsipyo ng mga doktor na
laging may nais na
makapagpagaling at iiwasan
ang lahat ng
makapagpapalala ng sakit o
makasasama sa pasyente
 


	7. Ang Batas.
Ayon kay  Sto. Tomas de Aquino, ay isang
direktibang obligado o obligasyon na may
pangkalahatan at matatag na katangiang
gabayan ang kilos ng tao tungo sa huling
layunin - ang makapiling ang Diyos sa
kabilang buhay. Anya, ito rin ay kautusan
ng katuwiran na pumapatnubay patungo sa
kabutihang panlahat at ito ay ipinapatupad
ng mga nangangalaga sa komunidad.
 


	8. AYON PA RIN  KAY STO. TOMAS DE
AQUINO, MAY APAT NA URI NG BATAS.
ITO AY ANG MGA SUMUSUNOD:
Eternal Law. Ito ang huwaran ng banal
na karunungan na siyang gumagabay sa
lahat ng kilos at galaw.
Natural Law. Ito ang batas na gumagabay
sa inang kalikasan.
Natural Moral Law. Ito ang batas na
nakaukit sa puso ng tao - “Do good,
avoid evil.”
Human Law. Ito ay Civil Law (Batas
Sibil) at Ecclesiastical Law (Batas ng
Simbahan)
 


	9. MGA HALIMBAWA:
Eternal Law.  Sampung
Utos ng Diyos, Mga
Kautusan sa Lumang
Tipan (Law of Moises)
Natural Law.
Pangangalaga sa sarili,
huwag kang papatay,
makikiapid
Human Law.
Paninirang-puri, paglabag
sa kasunduan o sa kontrata
(breach of contract),
paninira ng ari-arian
(damage to property)
Natural Moral Law.
Likas na Batas Moral,
“Gawin ang mabuti,
iwasan ang masama”
 


	10. Ang 4 na  uri ng batas kung ating
titingnan ay ang mga gumagabay
sa buong sansinukob. Ito ang
naglalagay sa lahat ng bagay sa
kaayusan. Kung marapatin ng tao
na susundin ang mga ito, ang
buong sangkatauhan ay magka-
karoon ng tunay na kapayapaan
na siya ring pinakalayunin ng
lahat ng batas.
 


	11. Sa kabilang banda,  ang karaniwang depinisyon naman ng
batas sa pananaw ng lipunan ay ang mga nakasulat na
patakaran na ipinatutupad ng mga nasa awtoridad na may
layunin na mapanatili ang kaayusan sa lipunan. Ito ay ginawa
ng mga taong may kapangyarihan na naglalayong magkaroon
ng seguridad ang bawat mamamayan at mapanatili ang
katahimikan ng lipunan.
Isa pa sa mga layunin ng batas ay ang mapabuti
ang kalagayan ng mga mamamayan at
makapagbigay ng tamang serbisyo.
 


	12. Sa Pilipinas, nakabatay  sa 1987
Philippine Constitution ang mga
batas na ipinatutupad ng ating
pamahalaan sa kasalukuyan. Ito ang
saligan ng mga Pilipino upang
maprotektahan ang kanilang mga
karapatan. Mayroon ding mga
International Laws na sumasakop sa
mga bansa upang pangalagaan ang
seguridad ng mga kasapi nito. Kung
ang batas na gawa ng tao ay may
layunin na mapabuti at mabigyan ng
tamang serbisyo ang mga nasasakupan
nito, lalo’t higit ang Likas na
Batas Moral na taglay ng tao simula
pa ng siya ay likhain.
 


	13. ANO NGA BA  ANG LIKAS
NA BATAS MORAL AT
PAPAANO NATIN
MASASABI NA ANG MGA
BATAS AY NAKAAYON SA
KABUTIHANG
PANLAHAT?
 


	14. Likas na Batas  Moral.
Ang batas na ito ay taglay na ng
tao mula ng siya ay likhain.
Nakatanim na sa kaniyang puso
ang batas na ito- na siyang
tumutulong upang maunawaan ng
tao ang tama o mali.
Sapagkat ang tao ay nilikha na kawangis ng Diyos,
taglay niya ang kabutihan at karunungan na nagmumula
sa kaniyang manlilikha. Kaakibat ng kabutihan at
kamalayan na taglay ng tao ay ang kalayaan na
ipinagkaloob sa kaniya. Ang kakayahang pumili ang
nagdudulot upang siya ay makagawa ng masama o mabuti.
 


	15. Ang Likas na  Batas Moral ay kusang bumubukal
sa tao na hindi na nangangailangan ng pormal
na edukasyon o pag-aaral upang malaman ang mga
nakasaad dito. Ang tao ay biniyayaan ng
kalayaan na magagamit upang maging mapanagutan
sa kaniyang kilos.
Ang kalayaan ng tao ay isa sa mga dahilan
kung bakit siya ay nagtataglay ng Likas
na Batas Moral. Tanging ang mga
pinagkalooban ng kalayaan, ang sakop ng
Likas na Batas Moral.
 


	16. Ang batas ding  ito ay naglalayon na mapabuti ang
tao. Makaiiwas na gumawa ng masama ang tao kung
palagi niyang susundin ang batas na ito. Sapagkat
ang tao ang may kakayahan upang magpasiya sa mga
bagay na makabubuti o makasasama sa kaniya
gayundin sa kaniyang kapwa. Kung gagawin ng tao
ang sinasaad sa Likas na Batas Moral, ito ay
magdudulot ng kapayaan sa kaniyang sarili gayundin
sa kaniyang kapwa.
Ngunit papaano nga ba malalaman ng tao ang mabuti o masama?
Ang layunin ng Likas na Batas Moral
ay upang magsilbing patnubay ng tao
sa pagpili ng tama at mabuting
desisyon sa buhay.
 


	17. ANG MABUTI
Kailan mo  ba masasabi na mabuti ang iyong ginagawa? Ang
mabuti ay nakabatay sa layon ng tao sa kaniyang kapwa
maging sa kaniyang mga ginagawa. Ito ay nakasalig sa
kung paano nag iisip ng maayos ang tao sa kaniyang
kapwa, nakapagbabalanse ng mga bagay-bagay at higit sa
lahat ay may malinis at dalisay na puso sa kaniyang
kapwa.
Ang mabuti ay ang pagnanais na gumawa
patungo sa pagbuo ng pagkatao ng kapwa
maging ng sarili. Ganun din pinalalago
nito ang ugnayan sa kaniyang kapwa.
Masasabi ba na lahat ng mabuti ay tama?
Kailan mababatid na tama ang pagkilos?
 


	18. ANG TAMA
Ang tama  ay pagpapasya na nakabatay sa
angkop na panahon, lugar, tao, sitwasyon,
dahilan at paraan. Hindi lahat ng mabuti ay
tama kung hindi ito umaayon sa matuwid na
katuwiran na magdadala sa tao sa kung ano
ang dapat.
Halimbawa: Ang pagtulong sa kapwa sa pamamagitan ng
pagnanakaw. Mabuti ang tumulong sa kapwa, ngunit
mabuti ba na gawin ang pagnanakaw? Sa ganitong
pagkakataon marapat na balikan ang pagtatakda ng
layunin. Sa likas na Batas Moral saklaw nito ang
mabuti, ngunit ang tama ay yaong tugma sa tao na
may sapat na pinagbabatayan
 


	19. ANG TAMA BA  AY
IBA SA MABUTI?
Ang MABUTI ay ang mga bagay na
tutulong sa pagkabuo ng sarili.
Ang TAMA ay ang pagpili ng mabuti
batay sa panahon, kasaysayan,
koteksto at sitwasyon. Tinitignan
dito ang mga pangangailangan at
kakayahan ng gagawa ng pagpili.
 


	20. PRESKRIPYON ANG
MABUTI, ANG  TAMA AY
ANG ANGKOP SA TAO
• Mabuti ang gamot subalit tama bang basta
uminom nito?
• Mabuti ang isports, tama bang basta sumabak
dito?
• Mabuti ang mag-asawa, tama na ba ito agad?
 


	21. ANG KAISA-ISANG BATAS:
MAGING  MAKATAO
Napakahirap humanap ng isang tama na sasang-
ayunan ng lahat. Iba-iba ang kultura, relihiyon, at
paniniwala. Iba-iba ang layunin, ang mga
pamamaraan.
Anumang kasadlakan ng isang tao, isa ang babalikan
natin: Ang huwag manakit.
Ang pinakamahalaga at pinakamabuting dapat gawin
ay ingatan ang tao.
 


	22. Iba iba man  ang pormula ng likas na
batas moral, itinuturo nito ay isa
lamang:
Hindi ko kakasangkapanin ang tao.
Na ituturing ko bilang may pinakamataas
na halaga ang tao.
Na gagawin ko ang lahat upang ingatan at
payabungin ang tao
 


	23. Maaaring magkakaroon ng  kaisahan ang tama at mabuti
kung isasaalang- alang ang prinsipyo ng mga doktor na
First Do No Harm. Ang hindi pananakit ng kapwa ay
tama lalo na kung ang motibo ay makatutulong sa
kaniyang pag-unlad. Mabuti sapagkat natutugunan ang
mabuting pakikipag-ugnayan sa kapwa. Ang
pinakamahalaga ay ang protektahan ang indibidwal.
Iba’t-iba man ang paraan ng pagsasakilos ng Likas na
Batas Moral ngunit ito ay may isang naisin ang
pangalagaan ang pagkatao ng tao. Ituring ang tao
bilang pinakamataas na nilikha at ibigay ang
nararapat na pagkilala sa kaniyang pagkasino upang
maitaguyod ang kaniyang pag-unlad.

